HE WHAKARAPOPOTOTANGA

0 NGA WHAKAHOKINGA

WHAKAARO MO TE WHAKAHAERE STANDEENG
| TE TAMATEMATE O TE KAURI "KIA TOITU HE KAURI

| waenga i te 25 0 Hune me te 16 o Hurae i te tau 2018, na te Ropu
Whakahaere i te Tamatemate o te Kauri' i tuku karanga ki te iwi
whanui kia tapaetia he whakaaro hei arahi i te whakahaere i te
tamatemate o te kauri a nga tau e tu mai nei. | tae mai ki a matou
neke atu i te 80 maramara urupare i ata tuhia, neke atu hoki i nga
kauwhau a-waha 500 mai i nga hui mo te iwi whanui puta noa i nga
takiwa e tupuria ana e te kauri.

Tera etahi tahuhu kua puta i nga whakaaro i whakahokia mai. Na
konei kua whai maramatanga matawhanui matou ka whakamabhia
hei tamata i te rautaki o Aotearoa mo te whakahaere i te
tamatemate o te kauri.

" Ko ténei kaupapa he mahi kahui i waenga i Biosecurity New Zealand (he wahanga no roto i te Manatd Ahu
Matua), Te Papa Atawhai, Te Kaunihera o Tamaki-makaurau, te Kaunihera 3-Rohe o Waikato, te Kaunihera
a-Rohe o Te Tai Tokerau, Toi Moana, Te Roroa (tangata whenua o te ngahere o Waipoua), me Tangata Whenua
Roopu (tétahi ropd torowhanui mé nga iwi/hapd whai panga ki nga whenua e tupuria nei e te kauri).



Ta koutou ki a matou:

Ko ténei mea te tamatemate o te kauri
he raruraru matatini, he ohorere tona
toronga mai, engari me kimi rongoa

mo nga tau maha kei mua. He tini ano
nga reo korero i awangawanga mo te
huringa o te huarere, mo te hauora
whanui hoki o te ngahere, 3, he tini

ano i kaha rawa te korero mo te hapai
tikanga mo te tamatemate o te kauri
kia uru mai he whakaaro whanui ke atu,
matawhanui tonu hoki mo te pdtake
ake o ténei mea te tamatemate, me nga
rongoa, kaupare hoki e tika ana.

He tini i kT mai ki a matou me tahuri
wawe tatou ki te tiaki i te kauri. Kei te
hiahia ratou kia whai wahi ratou ki roto i
nga mabhi, a, i te kakapa te manawa o te
tini mo te korenga e whakarewaina he
tikanga arai i te tamatemate o te kauri
inaia tonu nei.

Ko te tika o te whakahaere i nga
ngahere kauri te awangawanga tino nui
ki nga tangata katoa o te motu. Kaore

i kitea he huarahi kotahi, na te katoa

i tautoko, mo te whakahaere ngahere
kauri. Ko te tika o nga whakatau,

tae atu ki nga whakaaro mo te ahua

o te whakahaere i nga ngahere, te
whakawhanake i nga kawa whakahaere
orite mo te hunga whakamahi whenua,
hei tauira, ko nga taranga horoi i nga
ara hikoi, te mea nui mo te tini.

He tini and nga tangata me whai wahi

ki te tamatemate o te kauri - maiinga
hapd/whanau me nga ropd hapori, ki
nga kaunihera me te kawanatanga nui
tonu. | ki mai nga kaikorero ki a matou
me whakauru e matou énei tangata,
ropd katoa hoki ki nga huarahi ka whaia,
me tiri whanui nga mohiotanga hou o te
wa, 3, me hoatu hoki he reo ki a ratou
ina whakatau tikanga matou mo nga
huarahi whawhai ki te mate nei. | puta
te hiahia o nga hapori a-takiwa, me nga
rangatira o mea kainga, o mea kainga ki
te whawhai ki te mate nei.

Me paihere kia haere ngatahi tonu

nga putaiao o te ao hauauru me te
matauranga Maori, me kore e huraina
he matauranga hou mo te tamatemate
o te kauri. Kia pai ake ta matou
whakawhitiwhiti korero me nga tangata
katoa, kia kaha ta matou hoatu i te
matauranga pataiao ki nga rongoa i te
ao kikokiko, waihoki me tahuri matou
ki te whakamahi i te matauranga Maori,
kia uru mai ai te katoa ki roto. He

rite tonu te hira o nga putaiao papori,
whanonga hoki ki nga pataiao

‘mata koi’ nei.




He nui nga mahi papai kei te haere, he
tini nga whakaaro aumihi ki te hunga
mahi i nga mabhi, he nui hoki nga ngakau
aroha e hiahia ana ki te takoha ki te
kaupapa tautiaki i te kauri. E tika ana kia
whawhatia kia whakamahia hoki enei

td huarahi katoa, ahakoa taha tangata,
ahakoa taha putea, me kore e pakari
ake nga tira mahi, i te pae o te pakanga.
Me anga atu te ropu ka whakamanaia
hei matakahi mo nga kokiri katoa ki te
tamatemate o te kauri ki €nei huarahi
awhina, hei whakakotahi i nga hapori
tangata, hapori whakaaro hoki, mo te
kauri ané te painga.

Ina ra etahi o nga huarahi, kia
whakawhanuitia kia whangaia hoki nga
akoranga whakangungu i te iwi nui tonu
mo te tamatemate o te kauri tae atu ki
étahi mohiotanga mo nga pataiao, mo
te matauranga Maori, md nga ngahere
kua pangia, mo te matai a-rererangi i
nga ngahere, nga whainga wahi takoha
pdtea, me nga mahi i te pae tonu o

te whawhai.

He mea tino nui te akoranga me te
whakapiringa ki nga kainga, ki nga
takiwa, me noho hoki téna hapori, téna
hapori hei mana mo te kaupapa me

te aronga tino pakari ki te hapori i te
patahi. Na koutou i ki mai ki a matou
me whakamahi nga mea ka akona e
matou, ma koutou hoki e hanga rauemi
ka taea te whakamahi e te tangata hei
tiri i to ratou mohiotanga. Me tuitui
hapori kakama ki te ako, kia noho hoki
te matauranga Maori, nga pataiao
‘mata koi’, me nga rongoa kikokiko i roto
i nga akoranga.




He aha nga ahuatanga kua tino puta mai he hua?

Ae, i rongo matou i te tini o koutou i kT mai, he pai tonu pea nga pahotanga o nga marama
tata nei mo te tamatemate o te kauri, ind hoki, katahi ano te ao katoa ka tino aro atu ki te
mate nei. E ai ki te titiro téra étahi ropt motuhake i ata mahi tahi ki nga hapori hei tautohu
i nga huarahi. He mea hoki i tino paingia nga whakahoutanga ara hikoi, te hanganga o nga
tiranga horoi hou i te ngahere, tae atu ki nga pukapuka whakaako i te iwi nui tonu, otira ko
nga mea mo nga kura i tino paingia. | tautokona hoki te whakaaro kia rapua he ingoa, he
tohu hou ranei mo te motu katoa mo nga kokiri puta noa i nga tira katoa e pakanga nei ki
ténei mate, me te to mai hoki i étahi atu ropd hei hoa i roto i nga wahanga e tika ana.

He aha nga tikanga hei whakarerekeé hei tautiaki i te kauri?

He mea nui te whangainga pdtea - kia nui ké atu, kia auau tonu te whakapuare i te kaki o
te pltea, me te mohio, me ata tuhi he aha i pau atu, kia tika te takoto, kia pthia e te hau
kia whitikia e te ra kia korerotia e te iwi. He maha nga tangata i tautohu i te pataiao (tae
atu ki te pataiao whanonga, papori hoki) hei aronga matua mo te whangai moni atu, &, he
tini i kT, he mea hira te whangai i te taha matauranga Maori ki te pltea. Téra and hoki nga
tangata i ki me hoatu and &tahi atu moni ki nga mahi kikokiko (pénei i ngad whakatikatika
ara hikoi, kia whakapuaretia horotia and ki nga tangata katoa), me takoto hoki he pltea md
te whakapipiri atu ki nga kainga me nga hapori, me nga mahi kei te kawea e nga hapori i
runga i te aroha.

Ko nga kaikawe i te mate - te tangata, te poaka, te tini kirearea tonu - me te whakahaere
i énei mea katoa, te take i tino nui te korero. He korero i rangona whanuitia te arai i nga
kirearea i nga takiwa kauri katoa. | tahuri te tini ki te whakawhanui i te puna tangata

e korero nei matou, 3, i uru katoa mai nga karapu hikoi, nga kaimahi ahuwhenua me
étahi atu tangata e mahi nei ki te ngahere, i roto hoki i te ngahere, ara, ki te kauri. Ko te
whakaaro whanui téra tonu te huhua o nga tangata whai matauranga nui kei nga ngahere
nei e noho ana, e mahi ana, e mohio ana ki nga tini putanga kétanga katoa o to ratou
takiwa. Koia i kT mai te tangata me whakatata atu ki nga iwi me nga hapa, kia kaha ake te
piri atu kia &rite tonu te piri, kia rangona katoatia hoki nga reo e tika ana. Enei mea katoa,
kia puawai nga taonga nui, hohonu kei nga kete matauranga Maori e piranga ana.




Waihoki te ki a etahi me whakapiki te whakawhitiwhiti whakaaro mo te kaupapa. Hei
kupu whakamutunga, i puta te whakaaro kua huri tuara nga kaihautd i te kaupapa ki nga
kaipupuru whenua, ki nga kaipamu, 3, he tini i te tino hikaka katoa kia tiakina 6 ratou uru
kauri tamatemate-kore, engari he ruarua noa nga awhina mo ratou.

Kei hea nga hapa?

Téra tonu nga whakahokinga korero kaore ano te kaupapa kia piri tika atu ki te Maori, 3, he
hapa tonu atu i reira. E ai ki te tini o te tangata he hapa ténei o nga mahi tae mai ki naianei,
he whainga wahi hoki te whai wahanga mai o te Maori me te hapori ki nga whakahaere
arai i te tamatemate o te kauri. He maha tonu nga ahuatanga e ahei ai nga hapori - nga
tangata takitahi me nga ropa - ki roto. | whakaarahia mai te whainga wahi o te hapori ki te
aroturukitanga a te pataiao, me te ki, he hapa and i reira.

| kaha ano te korero a te tangata mo te pataiao, otira nga tikanga pataiao ka ahei hei
tiapapa mo nga rongoa ka taea te tangotango, te tari ake, te whakapai ake hoki e
nga hapori.

Kaore i te tirohia nga whenua e puritia ana e te tangata i teénei wa, 3, kei te kimi nga
kaipupuru whenua i tétahi ara whakahaere i te tamatemate o te kauri i 6 ratou whenua. |
puta hoki te karanga kia pai ake te paraire me te ioka tahi i te hikoi o Te Papa Atawhai (DOC)
me ngd kaunihera a-takiwa, waihoki Biosecurity New Zealand (he wahanga no te Manati
Ahu Matua) me étahi atu hoa kokiri.

Etahi atu ahuatanga i whakaarahia, he tangi kia whakawhanuitia t6 tatou maramatanga
ki te ao ngahere kauri me nga take o te tamatemate nei, kia aro nui ki te whakahau i nga
ture (otira ko nga tiranga horoi me tino G te tangata ki nga ture horoi), me mataki ki nga
akoranga i te ao whanui, kia kaha ake te hunga hautd i nga tikanga me te aronga, 3, kia
kaha ake hoki te whatoro atu ki te parongo papori.

He aha nga mahi kikokiko me mahi i te tuatahi ki 6 whakaaro?

Tetahi ia whakaaro i hokia e nga kaikorero kia tautokona horotia nga kaipupuru whenua,
me étahi huarahi hei whai.

He maha tonu i ki, me kapi tonu atu nga ara katoa, me waihanga hou katoa aua ara me te
whakaputa hotaka mo te whakatuwhera and. Ko te katinga rawatanga o nga ngahere kauri
katoa - kia kitea ra and he rongoa e te ao pitaiao - te huarahi anake e tika ana, e araia ai
te korehahatanga o te kauri. Me huri nga whakaaro, me whakamahi i te pataiao papori kia
karanga ki ‘'nga ngakau me nga hinengaro’ o te tangata, me whakatt ara hikoi ngaherehere
tuarua, tuatoru hoki. Téra ano hoki étahi i whakakahore rawa i te kapinga o nga ngahere
kauri, me te ki, he mea hira te whakawatea i ngad whainga wahi ataahua ki te whakangahau,
ki te hikoi i waenga i nga ngahere kauri.




Ki etahi tangata kia nui atu nga maohiotanga i ia tomokanga ngahere, i ia kéti ki nga ara,
kia nui atu nga akoranga mo nga tangata katoa, kia kaha ake hoki te aukati i nga kirearea,
a, me péra éra mea katoa inaianei. | te hiahiatia he kawa mo nga tapapa tupu, otira ko a
te hapori nga mea hira, tae atu ki étahi huarahi ngawari ké atu te utu mo nga taiepa arai
kararehe konihi. He mea tino nui te hanga punanga, rahui ranei mo nga takiwa e noho
hauora ana kaore he tamatemate i ténei wa, otira, he mea tino nui ténei ki éra tangata e
pupuru whenua ana, e whakahaere whenua ana i teénei wa. Ka paiheretia pea te ngakau o
te tangata ki te ngahere pea, ma te tautoko i nga kaiako kura a-taiao, me te haumi moni ki
nga rauemi me nga kaupapa whakaako, pénei i nga hikoi ma Te Papa Atawhai e arahi ma
nga whenua kauri (ki étahi ka wareware énei rakau i te tangata, mehemea he roa rawa te
katinga o nga aral.

E hangai tonu ana te matapae me nga whainga mo te whakahaere i te tamatemate i te
kauri?

He maha tonu i whakaaro he hangai tonu te kitenga, engari me whakatikatika nga whainga
me nga huaputa, kia kore ai e “hangengangenga”, engari kia tika, kia hangai, kia taea
te whakawa.

Ki te kore te raru o te tamatemate o te kauri e rongoatia, ka péhea te panga ki to hapori?

He rite tonu nga whakaaro huri noa i nga takiwa katoa - he aitua nui, he rarunga nui, he
matauranga kua memeha ki te po, he pokaikaha - kapatau i Aotearoa anake, engari i te ao.
Tera ano hoki te reo whakaae hei matua te kauri mo te ngahere, mo te tini a Tane, hei pou
whirinaki hoki mé mga momo tupu, karerehe maha.




HE AHA

Ténei matou te whakamahi nei i ta matou i rongo ai i €nei huihuinga,
huringa huarahi tuatahi hei tuhi tikanga hou mo te whakahaere i te
tamatemate o te kauri. Ka noho ténei hei ttapapa mo te Mahere o te
Motu mo te Arai Kirearea, kia td ko nga tino tikanga pai rawa hei arai i
te tamatemate o te kauri.

E rua atu ano nga huringa i te motu ki te korerorero i ténei tau, ki te
whakarongo ki a koutou korero. Hei te Akuhata ka kimi whakaaro
matou mo:

e te pukapuka tikanga hou

e nga ahuatanga, ki a koe, me whakauru ki te Mahere o te Motu mo
te Arai Kirearea, tae atu ki nga whiringa tiketike tonu mo te tari
whakahaere mana te Mahere e whakatinana

e te horanga o te Mahere o te Motu mé te Arai Kirearea.

